
Dokument konsultimi për Koncept dokumentin për mësimin plotësues në Diasporë 
Përmbledhje e shkurtër rreth Koncept dokumentit për mësimin  

                                      plotësues në Diasporë
Problemet kryesore që adreson Koncept dokumenti për mësimin plotësues në                                                  

                            Diasporë dhe fushëveprimi i saj
Ky konceptdokument ka për qëllim ta bëjë përkufizimin e problemit në bazë të secilit përkufizim, ofrohet mundësi të orientimit në hapat e tjerë, të paraparë sipas Udhëzuesit dhe doracakut të miratuar me Vendimin e Qeverisë së Kosovës nr. 20/20, i datës 20 12.2017, për hartimin e konceptdokumenteve. Përkufizimi i problemit, për ta organizuar, avancuar dhe për ta institucionalizuar mësimin plotësues në diasporë, sipas Konceptdokumentit për mësimin plotësues në Diasporë, ka të bëjë me bazën ligjore apo infrastrukturën ligjore si në vijim: Ligji nr. 04/L-032 për Arsimin Parauniversitar në Republikën e Kosovës; Ligji nr. 04/L-095 për Diasporën dhe Mërgatën; Strategjia për Diasporën dhe Mërgatën 2013-2018, Udhëzimi Administrativ (MASHT) nr.10/2011 për shkollat e mësimit plotësues të gjuhës amtare në diasporë. Adresimi i problemit ka të bëjë edhe me mungesën e marrëveshjeve ndërshtetërore me shtetet ku ka mundësi të organizohet mësimi plotësues dhe institucionalizimi i tij.
 Në bazë të këtij konceptdokumenti, për ruajtjen e identitetit dhe fuqizimin e lidhjeve me diasporën janë paraparë të ndërmerren disa hapa, me qëllim të integrimit të gjuhës amtare në sistemin arsimor të vendeve pritëse, duke specifikuar opsionet konkrete për zgjidhjen e problemit.

Po ashtu, përmes Konceptdokumentit për mësimin plotësues janë paraparë hapat që duhet të ndërmerren për krijimin e një baze ligjore të qëndrueshme, në bazë të së cilës do të krijohej mundësia faktike për ruajtjen e identitetit dhe fuqizimin e lidhjeve me diasporën.
- Ligjet apo dokumentet qeveritare që autorizojnë përgatitjen e Konceptdokumentit për             mësimin plotësues në Diasporë
Bazuar në planifikimet e Ministrisë së Diasporës dhe Investimeve Strategjike, të miratuara me vendimin e SKQ-së apo nga  Qeveria së Kosovës për vitin 2019, për Konceptdokumentin e mësimit plotësues në Diasporë,  të orientuara mbi bazën e Ligjit nr. 004/L-095 për Diasporën dhe Mërgatën, përkatësisht  kreu III (nenit 9) i këtij ligji parashikon përkrahjen për mësimin dhe  avancimin e gjuhëve zyrtare të Kosovës në diasporë, Strategjia për Diasporën dhe Mërgatën 2013-2018, Ligji nr. 04/L-032 për Arsimin Parauniversitar në Republikën e Kosovës dhe akte të tjera nënligjore, nga grupi i punës, i themeluar me Vendimin nr. 520, i datës 10.4.2019, është hartuar Konceptdokumenti për mësimin plotësues në Diasporë. Po ashtu, vlen të theksohet baza ligjore e  Rregullores (QRK) nr.16/20-17 për ndryshimin dhe plotësimin e Rregullores nr.02/2011 për fushat e përgjegjësisë administrative të Zyrës së Kryeministrit dhe ministrive, e ndryshuar dhe e plotësuar me Rregulloren nr.07/2011 dhe Rregulloren nr.14/2017, mbi bazën e së cilës janë shtuar përgjegjësitë e Ministrisë së Diasporës dhe Investimeve Strategjike. Në të njëjtën kohë ka krijuar bazë juridike për shqyrtimin e mundësive lidhur me avancimin e proceseve në organizimin dhe rritjen e cilësisë së mësimit plotësues në diasporë. 
Objektivat kryesore që synojnë të arrihen me Konceptdokumentin për mësimin plotësues në Diasporë
Objektiv kryesor i këtij konceptdokumenti është zhvillimi i mësimit plotësues në diasporë. Për realizimin e objektivave kryesore- zhvillimin e mësimit plotësues në diasporë – në bazë të këtij konceptdokumenti, kemi parashikuar gjithëpërfshirjen e subjekteve për zhvillimin e mësimit plotësues; institucionalizimin e plotë të mësimit plotësues  dhe rritjen e cilësisë së mësimit plotësues në diasporë. 

Po ashtu, objektiv specifik i këtij konceptdokumenti është edhe fuqizimi i lidhjeve të pjesëtarëve të diasporës me vendin e origjinës, duke përkrahur zhvillimin e procesit mësimor të punonjësve të arsimit në diasporë.
Për hartimin e këtij konceptdokumenti, grupi i punës është bazuar në udhëzuesin dhe doracakun për hartimin e  konceptdokumenteve. Në këtë aspekt, janë specifikuar opsionet konkrete, te cilat sqarojnë orientimin e politikave që shpien në ofrimin e opsionit të propozuar nga propozuesi i dokumentit, i cili është në konsultim publik.
Qëllimi i konsultimit
- Roli i publikut të gjerë, në çështjen që e adreson Konceptdokumenti për mësimin plotësues në diasporë, që përfshin ndikimin e opsionit të propozuar, i cili duhet të zgjojë interesim te publiku i gjerë, të cilët kanë qasje në relacionet që duhen krijuar dhe ndërtuar ndërmjet pjesëtarëve të diasporës dhe institucioneve të vendit tonë, është edhe qëllimi i këtij konsultimi publik për konceptdokumentin e mësimit plotësues në diasporë.
Duke analizuar opsionet e rekomanduara sipas udhëzuesit dhe doracakut për hartimin e konceptdokumenteve, grupi i punës ka specifikuar tri opsione: opsioni i parë është vazhdimi i gjendjes aktuale, do të thotë nuk parasheh ndonjë përmirësim. Opsioni i dytë bën një zgjidhje të përkohshme dhe jogjithëpërfshirëse, derisa të gjendet një zgjidhje e përhershme, ndërsa opsioni i tretë parasheh masa për gjetjen e një zgjidhjeje të përhershme. Duke marrë parasysh kontekstin ligjor dhe atë politik në Republikën e Kosovës, nga grupi i  punës rekomandohet që si hap i parë të ndërmerret opsioni i tretë dhe, njëkohësisht, të fillojnë ndryshimet e nevojshme ligjore, në mënyrë që të zhvillohet mësimi plotësues në diasporë.
- Rekomandimet e publikut, organizatave të shoqërisë civile, shoqatave dhe organizatave të ndryshme arsimore dhe edukative, të organizuara në forma të tjera, brenda vendit dhe në diasporë (në shtetet pritëse), do të kenë  ndikim dhe  peshë në hartimin dhe finalizimin e këtij konceptdokumenti.
Shpjegime: cilat vendime janë marrë dhe çfarë është e hapur për konsultim dhe diskutim!
- Për konsultime publike është ofruar e tërë përmbajtja e Konceptdokumentit për mësimin plotësues në diasporë, që do të pasojë me proceset e tjera sa u përket opsioneve të propozuara, të cilat janë bazë për miratimin e këtij dokumenti të politikave të Qeverisë së Republikës së Kosovës. Pas miratimit  të Konceptdokumentit për mësimin plotësues, do të ndërmerren aktivitete sipas opsionit të këtij konceptdokumenti, duke shfaqur nevojën për ndryshimet dhe plotësimet e bazave ligjore të deritanishme, të cilat do të orientojnë në një organizim më të mirë dhe institucionalizim të mësimit plotësues në diasporë, në vendet ku diaspora jonë jeton dhe vepron.
Aktivitetet e planifikuara në këtë konceptdokument shpjegojnë mënyrën e zbatimit dhe të përmbushjes së objektivave, të parashikuara me akte juridike normative,  me Strategjinë për Diasporën dhe në planin e veprimit për zbatimin e saj nga Ministria e Diasporës dhe Investimeve Strategjike, për zhvillimin e mësimit plotësues në diasporë, si në vijim: ruajtja dhe kultivimi i identitetit kulturor, arsimor dhe kombëtar të diasporës; inicimi i marrëveshjeve ndërshtetërore për organizimin dhe institucionalizimin e mësimit plotësues në diasporë, me qëllim të rritjes së cilësisë së mësimit plotësues në diasporës.
Si do të përdoren kontributet e mbledhura gjatë konsultimit!
Planifikimi i   procesit të konsultimit publik (neni 11 i Rregullores (QRK) nr. 05/2016 për standardet minimale për procesin e konsultimit publik) 
Këtu ofrohet projekt-konceptdokumenti për mësimin plotësues në diasporë, i projektuar  nga grupi i punës për hartimin e këtij dokumenti, i themeluar me vendim të Sekretarit të Përgjithshëm të MDIS-it. 

Planifikimi i procesit të konsultimit është bërë sipas nenit 11 të Rregullores (QRK) nr.05/2016 për standardet minimale të procesit të konsultimit publik. Planifikimi i konsultimeve publike përmban informatat sipas tabelës në vijim: 
	Plani i konsultimit për Konceptdokumentin për mësimin plotësues në Diasporë

	1. Korniza kohore e procesit të konsultimit 
	Sipas neneve 9.1.1 dhe 9.1.2 të Rregullores për standarde minimale, pasi ka përfunduar afati i konsultimit paraprak, afati i konsultimit publik fillon nga data 19.12.2019 deri më 14.1.2010, do të thotë zgjat 15 ditë pune, që nga dita e publikimit.

	2. Palët e identifikuara që  do të marrin pjesë në konsultim publik 
	Pjesëtarë të ndryshëm të diasporës, të cilët kanë dëshirë të përfshihen ne procesin e konsultimeve publike, persona fizikë të vendit dhe jashtë vendit, shoqatat e ndryshme të organizuara në diasporë, Lidhja e Arsimtarëve të Diasporës, grupe formale dhe joformale të organizuara të diasporës, si dhe organizata të ndryshme arsimore dhe edukative të vendit, duke mos përjashtuar edhe ato institucionale dhe përfaqësues të shoqërive civile.

	3. Burimet e planifikuara njerëzore, financiare, materiale etj., të përdorura për procesin e hartimit dhe konsultimit publik
	Ministria e Diasporës dhe Investimeve Strategjike me kohë ka bërë planifikimet buxhetore për organizimin e konsultimeve publike (nga buxheti i planifikuar i MDIS-it për vitin 2019). Sa u përket burimeve njerëzore, përpos përfaqësuesve të mjaftueshëm të zyrtarëve të MDIS-it, të cilët janë anëtarë të grupit të punës për hartimin e Konceptdokumentit për mësimin plotësues, kemi arritur që konsultimin paraprak apo brenda institucioneve publike ta bëjmë publik përmes adresave zyrtare- elektronike, që të jenë drejtpërdrejtë të përfshirë në procesin e konsultimeve publike, me qëllim të shqyrtimit sa më gjithëpërfshirës të komenteve dhe rekomandimeve. 



	4. Format dhe mënyrat apo metodat e planifikuara për procesin e konsultimit publik 
	Lidhur me metodën e planifikuar të konsultimeve publike të Konceptdokumentit për mësimin plotësues është aplikuar forma e konsultimit paraprak, përmes pjesëmarrjes së drejtpërdrejtë të pjesëtarëve të diasporës, e bërë ne uebfaqen e MDIS-it, si dhe konsultimet e brendshme-ndërinstitucionale.
Po ashtu, kemi planifikuar konsultimet publike të konceptdokumentit përmes platformës elektronike,  organizuar përmes zyrtarit përgjegjës kontaktues.

	5. Mënyra e planifikuar e mbledhjes së përgjigjeve/ rekomandimeve përkatëse dhe adresimi i tyre. 


	Informatat, komentet dhe rekomandimet e ndryshme, nga të gjitha palët pjesëmarrëse, do të shqyrtohen nga grupi i punës. Po qe se rekomandimet janë të arsyeshme, sigurisht do të inkorporohen në tekstin e Konceptdokumentit për mësimin plotësues në Diasporë. Në të kundërtën, sipas nenit 15 të Rregullores (QRK) nr.05/2016, për standardet minimale për konsultimet publike, të gjithë do të jenë të informuar për komentet e tyre të ofruara në mënyrën dhe afatin ligjor.


Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit lidhur me Konceptdokumentin për mësimin plotësues në Diasporë, është deri më 14.1.2020, në orën 16.00, afat ky që sipas nevojës mund të vazhdohet edhe për një kohë të caktuar.
Të gjitha kontributet duhet të dorëzohen me shkrim sipas formatit të mëposhtëm tek (Emri i organit / grupit të autorizuar për përgatitjen e politikës / projektit normativ) apo në formë elektronike në e-mail adresën: Ejup.Kamberaj@rks-gov.net, me titull “Kontributi në procesin e konsultimit të  Projekt-konceptdokumentit për mësimin plotësues në Diasporë. 
Çfarë duhet të përmbajnë komentet:
Emri i personit/organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):
Komentet: 
Data e dërgimit të komenteve: 

